
KAPITULU 16
Aman Peregrinu sira

<&

R eformador Inglés sira, maske sira rejeita Romanizmu nia

doutrina sira, rai hela ninia forma barak. Nune'e, maske sira
rejeita Roma nia autoridade no ninia kredu (fiar nia deklarasaun
ofisial), Roma nia kostume no seremonia la'és uitoan de'it mak tama
ba Igreja Inglaterra nian nia adorasaun. Ema dehan katak buat sira-
ne'e la'6s konsiénsia nia asuntu; maske Eskritura la haruka buat sira-
ne'e, no tanba ne'e la presiza duni, maibé tanba Eskritura mos la
bandu, buat sira-ne'e la aat iha sira-nia an rasik. Atu halo tuir buat
sira-ne'e ajuda halo ki'ik liu rai-kuak ne'ebé fahe igreja reformada sira
husi Roma, no ema dehan maka'as katak buat sira-ne'e sei ajuda
Romanista sira atu simu fiar protestante.

Ba ema konservador no ema ne'ebé gosta halo kompromisu,
argumentu sira-ne'e hanesan klaru no metin ona. Maibé iha grupu
seluk ida ne'ebé la hanoin nune'e. Faktu katak kostume sira-ne'e
“ajuda halo ponte ida liu rai-kuak ne'ebé fahe Roma no Reforma”
(Martyn, volume 5, page 22), tuir sira-nia hanoin mak razaun metin
ida atu la rai hela buat sira-ne'e. Sira haree buat sira-ne'e nu'udar
marka husi atan-moris ne'ebé Maromak hasai ona sira husi, no sira la
hakarak fila fali ba ne'eba. Sira hanoin katak iha Ninia liafuan
Maromak harii ona regra sira ne'ebé ukun Ninia adorasaun, no ema la
iha direitu atu aumenta ba regra sira-ne'e ka hasai husi sira.
Apostazia boot nia hahtt mak bainhira ema buka atu aumenta igreja
nia autoridade ba Maromak nia autoridade. Roma haht ho haruka

buat ne'ebé Maromak la bandu, no ikus mai nia bandu buat ne'ebé
Maromak haruka ho klaru.

Ema barak hakarak tebes atu fila fali ba moos no simplisidade
ne'ebé igreja primitiva (igreja uluk nian iha apostolu sira-nia tempu)
iha. Sira haree kostume barak ne'ebé hamriik ona iha Igreja
Inglaterra nian nu'udar idolatria nia monumentu, no tuir sira-nia
konsiénsia sira labele hamutuk iha ninia adorasaun. Maibé igreja,
ne'ebé autoridade sivil apoia, la husik ema ida atu la konkorda ho
ninia forma sira. Lei obriga ema atu tuir ninia servisu, no lei bandu
enkontru adorasaun nian ne'ebé la iha autorizasaun, ho kastigu
prizaun, dudu sai husi rai, no mate.

Tha sékulu sanulu-resin-hitu nia hah, liurai ne'ebé foin sa'e ba
Inglaterra nia tronu deklara ninia determinasaun atu halo Puritanu
sira “tuir, ka ... duni sira sai husi rai, ka aat liu tan”—George Bancroft,
History of the United States of America, pt. 1, ch. 12, par. 6. Ema duni
sira, halo persegisaun ba sira, no tau sira iha prizaun; sira labele
haree iha futuru promesa ruma ba loron di‘ak liu, no barak haha fiar
katak ba ema sira ne'ebé hakarak serbi Maromak tuir sira-nia
konsiénsia, “Inglaterra sai ona ba nafatin fatin ida ne'ebé ema labele
hela’—J. G. Palfrey, History of New England, ch. 3, par. 43. Ikus mai
balu deside atu buka fatin protesaun iha Olanda. Sira hasoru
difikuldade, lakon buat barak, no prizaun. Ema hapara sira-nia planu,
no ema traisaun sira ba sira-nia inimigu nia liman. Maibé sira-nia
pasiénsia metin ikus mai manan, no sira hetan fatin protesaun iha
Republika Olandés nia tasi-ibun, ne'ebé simu sira ho laran di'ak.

Bainhira sira halai, sira husik hela sira-nia uma, sira-nia sasan, no
sira-nia dalan atu hetan moris. Sira sai ema li'ur iha rai estranjeiru,
iha povu ida nia leet ne'ebé iha lian no kostume seluk. Sira tenke buka
servisu foun ne'ebé sira seidauk koko, atu hetan sira-nia hahan. Mane
sira ne'ebé to'o ona tinan klaran, ne'ebé hela sira-nia moris tomak

hodi kuda rai, agora tenke aprende servisu artezaun nian. Maibé sira
simu situasaun ne'e ho laran-kontente, no la lakon tempu ho baruk
ka ho keixa. Maske dala barak sira terus tanba kiak, sira agradese ba
Maromak ba bensaun sira ne'ebé Nia sei f6 ba sira, no sira hetan
ksolok iha komufaun espiritual ne'ebé ema la estraga. “Sira hatene
katak sira peregrinu, no sira la haree barak ba buat sira-ne'e, maibé
hasa'e sira-nia matan ba lalehan, sira-nia rai doben liu, no halo sira-
nia laran hakmatek”—Bancroft, pt. 1, ch. 12, par. 15.

Iha dudu-sai no terus nia leet, sira-nia domin no fiar sai maka'as.
Sira fiar Na'i nia promesa sira, no Nia la husik sira iha tempu ne'ebé
sira presiza. Ninia anju sira iha sira-nia sorin, atu f6 laran-manas no
apoia sira. No bainhira Maromak nia liman hanesan hatudu dalan ba
sira atu hakat liu tasi, ba rai ida ne'ebé sira bele harii estadu ida ba
sira-nia an, no husik ba sira-nia oan sira liberdade relijioza nia eransa
folin-boot, sira la'o ba oin la ho ta'uk, iha providénsia nia dalan.

Maromak husik ona terus sira atu mai iha Ninia povu, atu prepara
sira ba Ninia planu ho grasa ba sira. Igreja tun ona ba kraik, atu
nune'e Maromak bele hasa'e nia. Maromak besik ona atu hatudu Ninia
kbiit atu ajuda igreja, atu f6 ba mundu prova seluk ida katak Nia sei la
husik sira ne'ebé fiar Nia. Nia ukun ona akontesimentu sira atu halo
Satanas nia hirus no ema aat sira-nia planu subar serbi atu hasa'e
Ninia gloria no atu lori Ninia povu ba fatin seguru ida. Persegisaun no
dudu-sai loke hela dalan ba liberdade.

Bainhira uluk sira obriga Puritanu sira atu haketak an husi Igreja
Inglaterra nian, sira hamutuk malu liuhusi aliansa solene ida, nu'udar
Na'i nia povu livre, “atu la'o hamutuk iha Ninia dalan hotu ne'ebé Nia
f6 hatene ona ka sei f6 hatene ba sira’—J. Brown, The Pilgrim Fathers,
page 74. Ne'e mak reforma nia espiritu loloos, Protestantizmu nia
prinsipiu moris. Ho objetivu ida-ne'e mak Peregrinu sira husik Olanda
atu buka uma iha Mundu Foun. Joao Robinson, sira-nia pastor, ne'ebé

tuir Maromak nia providénsia labele akompana sira, iha ninia lia-
despedida ba ema dudu-sai sira dehan:

“Maun-alin sira, la kleur tan ita sei haketak malu, no Na'i hatene se
ha'u sei moris atu haree fali imi-nia oin ka lae. Maibé Na'i deside ona
ka lae, ha'u haruka imi iha Maromak no Ninia anju bensoadu sira-nia
oin atu tuir ha'u la liu duké ha'u tuir ona Kristu. Se Maromak f6
hatene buat ruma ba imi liuvhusi Ninia instrumentu seluk ruma,
prontu atu simu ida-ne'e hanesan imi prontu atu simu lia-loos ruma
husi ha'u-nia ministériu; tanba ha'u fiar metin tebes katak Na'i sei iha
lia-loos no naroman barak liu tan atu mosu husi Ninia liafuan
santu’—Martyn 5:70.

“Ba ha'u, ha'u labele tanis natoon ba igreja reformada sira-nia
kondisaun, ne'ebé to'o ona ba pontu ida iha relijiaun, no agora la
hakarak la'o liu sira-nia reforma nia instrumentu sira. Ema labele
dada Luteranu sira atu la'o liu buat ne'ebé Luther haree; ... no
Kalvinista sira, imi haree, kaer metin iha fatin ne'ebé Maromak nia
ema boot ne'e husik sira, maske nia mos la haree buat hotu. Ne'e
terus ida ne'ebé ita tenke tanis tebes; tanba maske sira naroman
ne'ebé sunu no nabilan iha sira-nia tempu, sira la tama to'o Maromak
nia konsellu tomak, maibé se sira sei moris agora, sira sei prontu atu
simu naroman tan hanesan sira simu naroman ne'ebé sira simu
uluk”—D. Neal, History of the Puritans 1:269.

“Hanoin imi-nia aliansa igreja nian, ne'ebé iha ne'eba imi konkorda
ona atu la'o iha Na'i nia dalan hotu, ne'ebé Nia f6 hatene ona ka sei f6
hatene ba imi. Hanoin imi-nia promesa no aliansa ho Maromak no ho
malu, atu simu naroman no lia-loos hotu ne'ebé Nia sei f6 hatene ba
imi husi Ninia liafuan ne'ebé hakerek ona; maibé hamutuk ho ne'e,
ha'u husu ba imi, kuidadu ho buat ne'ebé imi simu nu'udar lia-loos,
no kompara no tetu ida-ne'e ho Eskritura lia-loos nian seluk molok
imi simu; tanba labele katak mundu kristaun foin sai husi nakukun

antikristu nian ne'ebé maka'as nune'e, no koniesimentu nia perfeisaun
tomak mosu kedas dala ida”’—Martyn, vol. 5, pp. 70, 71

Hakarak liberdade konsiénsia nian mak f6 laran-manas ba
Peregrinu sira atu ho aten-brani hasoru viajen naruk liu tasi nia
perigu sira, atu tahan rai-fuik nia terus no perigu sira, no ho
Maromak nia bensaun atu harii, iha Amérika nia tasi-ibun, nasaun
boot ida nia fundasaun. Maibé maske sira ema loos no ta'uk
Maromak, Peregrinu sira seidauk komprende liberdade relijioza nia
prinsipiu boot. Liberdade ne'ebé sira sakrifika buat barak atu hetan
ba sira-nia an, sira la prontu hanesan atu f6 ba ema seluk. “Uitoan liu,
maski iha ema hanoin-na'in no mestre moral nian ne'ebé di‘ak liu iha
sékulu sanulu-resin-hitu, mak iha komprensaun loos ruma kona-ba
prinsipiu boot ne'e, ne'ebé mosu husi Testamentu Foun, ne'ebé
rekofiese Maromak mesak nu'udar juis ba ema nia fiar’—Ibid. 5:297.
Doutrina katak Maromak f6 ona ba igreja direitu atu kontrola
konsiénsia, no atu define no kastigu erezia, ne'e mak papadu nia sala
ida ne'ebé hamri'ik metin liu. Maske Reformador sira rejeita Roma nia
kredu, sira seidauk livre tomak husi ninia espiritu ne'ebé la iha
toleransia. Nakukun maka'as ne'ebé, durante ninia ukun nia tempu
naruk, papadu taka ona kristandade tomak, seidauk lakon tomak.
Ministru lider ida iha Massachusetts Bay nia kolonia (rai foun ne'ebé
ema husi rai seluk mai hela) dehan: “Toleransia mak halo mundu sai
antikristu; no igreja nunka hetan aat tanba kastigu ba ereje sira”—
Ibid., vol. 5, p. 335. Kolonu sira aprova regra ida katak igreja nia
membru sira de'it mak bele iha lian iha governu sivil. Sira harii igreja
estadu nian ida, ho povu hotu obriga atu kontribui ba klérigu sira-nia
moris, no majistradu sira hetan autoridade atu hapara erezia. Nune'e
kbiit sekular (ukun mundu nian) iha igreja nia liman. La kleur medida
sira-ne'e lori ba rezultadu ne'ebé labele sees—persegisaun.

Tinan sanulu-resin-ida depois sira harii kolonia dahuluk, Roger
Williams mai Mundu Foun. Hanesan Peregrinu uluk sira, nia mai atu

goza liberdade relijioza; maibé la hanesan sira, nia haree—buat ne'ebé
ema uitoan de'it iha ninia tempu mak haree ona—katak liberdade ne'e
direitu ida ba ema hotu ne'ebé ema labele hasai, la haree ba sira-nia
kredu. Nia ema ida ne'ebé buka lia-loos ho laran tomak, no hanesan
Robinson nia hanoin katak labele katak ema simu ona naroman hotu
husi Maromak nia liafuan. Williams “mak ema dahuluk iha
kristandade modernu atu harii governu sivil ida iha liberdade
konsiénsia nian nia doutrina, opiniaun sira hanesan iha lei nia oin”—
Bancroft, pt. 1, ch. 15, par. 16. Nia deklara katak majistradu nia knaar
mak atu hapara krime, maibé nunka atu kontrola konsiénsia. Nia
dehan: “Pabliku ka majistradu sira bele deside buat ne'ebé ema ida
tenke halo ba ema seluk; maibé bainhira sira koko atu determina ema
ida nia knaar ba Maromak, sira sai husi sira-nia fatin, no labele iha
seguransa; tanba klaru katak se majistradu iha kbiit, nia bele
determina opiniaun ka fiar balu ohin, no seluk fali aban; hanesan
liurai no raifa oioin halo ona iha Inglaterra, no Papa no konsiliu oioin
iha Igreja Romana; nune'e fiar sei sai konfuzaun nia rahun”—Martyn,
vol. 5, p. 340.

Lei obriga ema atu tuir igreja ofisial nia servisu sira, ho kastigu
multa ka prizaun. “Williams kondena lei ne'e; lei aat liu iha Inglaterra
nia lei sira mak ida ne'ebé obriga ema atu tuir paroquia nia igreja. Atu
obriga ema hamutuk ho sira ne'ebé iha kredu seluk, nia haree nu'udar
violasaun klaru ba sira-nia direitu natural; atu dada ba adorasaun
publika ema ne'ebé la relijiozu no ema ne'ebé la hakarak, hanesan
de'it husu hipokrizia... ‘Ema ida labele obriga atu adora, ka, nia
aumenta, ‘atu sustenta adorasaun ida, kontra ninia hakarak rasik.
‘Saida!” ninia oponente sira hakilar, hakfodak ho ninia hanorin sira,
‘servisu-na'in la merese simu ninia kolen ka?’ ‘Merese, nia hatan, ‘husi
sira ne'ebé selu nia.”—Bancroft, pt. 1, ch. 15, par. 2.

Ema respeita no hadomi Roger Williams nu'udar ministru fiel ida,
ema ida ho kapasidade raru, ho onestidade ne'ebé la dobra no laran-

di'ak loloos; maibé ema labele tolera ninia nega metin katak
majistradu sivil sira la iha direitu ba autoridade iha igreja leten, no
ninia ezijénsia ba liberdade relijioza. Ema dehan katak atu hala'o
doutrina foun ne'e sei “halakon rai ne'e nia estadu no governu nia
fundasaun”—Ibid., pt. 1, ch. 15, par. 10. Sira tesi lia ba nia atu dudu sai
husi kolodnia sira, no ikus mai, atu ema la kaer nia, nia tenke halai, iha
rai-malirin no tempu-anin boot nia leet, ba ai-laran ne'ebé ema
seidauk loke.

Nia dehan: “Durante semana sanulu-resin-haat, ha'u terus maka'as
iha tempu ne'ebé susar tebes, la hatene saida mak paun ka kama”
Maibé “manu metan sira f6 han ha'u iha rai-fuik,” no dala barak ai-hun
kuak ida sai ninia fatin subar.—Martyn, vol. 5, pp. 349, 350. Nune'e nia
kontinua ninia halai ne'ebé terus liuhusi salju no ai-laran ne'ebé la iha
dalan, to'o nia hetan fatin protesaun iha Indiu (povu orijinal Amérika
nian) nia tribu ida, ne'ebé nia manan ona sira-nia fiar no domin
bainhira nia koko atu hanorin sira evanjelhu nia lia-loos sira.

Ikus mai, liu tiha fulan barak ho muda no la'o-la'o, nia to'o
Narragansett Bay nia tasi-ibun, no iha ne'eba nia harii estadu dahuluk
iha tempu modernu ne'ebé iha sentidu tomak rekofiese liberdade
relijioza nia direitu. Roger Williams nia kolonia nia prinsipiu
fundamental mak “katak ema ida-idak tenke iha liberdade atu adora
Maromak tuir ninia konsiénsia rasik nia naroman”—Ibid., vol. 5, p.
354. Ninia estadu ki'ik, Rhode Island, sai fatin protesaun ba ema sira
ne'ebé hetan opresaun, no nia boot no buras ba beibeik, to'o ninia
prinsipiu fundasaun nian—liberdade sivil no relijioza—sai Republika
Amerikana nia fatuk sikun.

ITha dokumentu boot no tuan ne'e, ne'ebé ita-nia avo sira hato'o
nu'udar sira-nia direitu sira-nia lista—Deklarasaun Independénsia—
sira deklara: “Ami kaer lia-loos sira-ne'e nu'udar buat ne'ebé klaru
rasik, katak Maromak kria ema hotu hanesan; katak sira-nia Kriador
fo ba sira direitu balu ne'ebé ema labele hasai; katak iha direitu sira-

ne'e nia leet mak moris, liberdade, no buka ksolok.” No Konstituisaun
garante, ho lia klaru liu, katak ema labele viola konsiénsia: “Sei nunka
obriga koko relijiozu ida nu'udar kondisaun atu kaer kargu ka knaar
publiku ruma iha Estadus Unidus nia okos.” “Kongresu sei la halo lei
ida kona-ba harii relijiaun ida, ka bandu ema atu pratika relijiaun ho
livre”

“Konstituisaun nia hakerek-na'in sira rekofiese prinsipiu rohan-
laek katak ema nia relasaun ho ninia Maromak aas liu ema nia lei, no
ninia direitu konsiénsia nian ema labele hasai. La presiza argumentu
atu hametin lia-loos ne'e; ita sente ida-ne'e iha ita-nia laran rasik.
Sentimentu ne'e mak, hasoru ema nia lei sira, sustenta martir barak
tebes iha tortura no ahi-lakan nia laran. Sira sente katak sira-nia
knaar ba Maromak aas liu ema nia lei sira, no ema labele hala'o
autoridade ida iha sira-nia konsiénsia leten. Ne'e prinsipiu ida ne'ebé
moris hamutuk ho ema, ne'ebé buat ida labele hasai”—Congressional
documents (U.S.A.), serial No. 200, document No. 271.

Bainhira notisia namkari iha Europa nia rai sira, kona-ba rai ida
ne'ebé ema ida-idak bele goza ninia servisu rasik nia fuan no halo tuir
ninia konsiénsia rasik nia fiar, ema rihun ba rihun mai Mundu Foun
nia tasi-ibun. Kolonia sira aumenta lalais. “Massachusetts, liuhusi lei
espesial ida, oferese simu ho laran-luak no ajuda, ho osan publiku, ba
kristaun husi nasaun ida-idak ne'ebé karik halai liu Atlantiku ‘atu sees
husi funu ka hamlaha, ka sira-nia persegidor sira-nia opresaun.
Nune'e, tuir lei, ema halai-na'in no ema ne'ebé hetan opresaun sai
komunidade nia bainaka”’—Martyn, vol. 5, p. 417. Tha tinan rua-nulu
depois sira tun dahuluk iha Plymouth, Peregrinu rihun rua-nulu hela
ona iha Nova Inglaterra.

Atu hetan objetivu ne'ebé sira buka, “sira kontente atu hetan moris
ki'ik liuhusi moris simples no servisu maka'as. Sira la husu buat ida
husi rai, se la'és sira-nia servisu rasik nia rezultadu ne'ebé natoon.
Mehi osan-mean ida la halo naroman bosok iha sira-nia dalan.... Sira

kontente ho sira-nia komunidade nia dezenvolvimentu neineik maibé
metin. Sira tahan ho pasiénsia rai-fuik nia falta sira, hodi rega
liberdade nia ai-hun ho sira-nia luan-matan, no ho sira-nia hasan-
been, to'o nia abut tama klean iha rai”

Sira kaer Biblia nu'udar fiar nia fundasaun, matenek nia bee-
matan, no liberdade nia karta. Ho kbiit-servisu sira hanorin ninia
prinsipiu sira iha uma, iha eskola, no iha igreja, no ninia fuan mosu
klaru iha moris poupa, matenek, moos, no kontrola an. Ema ida bele
hela tinan barak iha Puritanu sira-nia fatin hela nian, “no la haree
ema lanu ida, ka rona ema hamulak lia-foer, ka hasoru ema husu-
tulun ida”—Bancroft, pt. 1, ch. 19, par. 25. Sira hatudu ona katak Biblia
nia prinsipiu sira mak protesaun metin liu ba nasaun ida nia boot.
Kolonia fraku no mesak sira sai konfederasaun ida husi estadu forte
sira, no mundu haree ho hakfodak dame no buras husi “igreja ida la
ho Papa, no estadu ida la ho liurai”

Maibé ema barak liu tan beibeik mak mai Amérika nia tasi-ibun, ho
motivu ne'ebé la hanesan tebes ho Peregrinu dahuluk sira-nia
motivu. Maske fiar no moos dahuluk nian {6 influénsia boot ne'ebé
namkari no forma ema, ninia influénsia sai menus ba beibeik bainhira
ema sira ne'ebé buka vantajen mundu nian de'it aumenta.

Regra ne'ebé kolonu dahuluk sira aprova, katak igreja nia membru
sira de'it mak bele vota ka kaer kargu iha governu sivil, lori rezultadu
aat tebes. Sira simu medida ne'e nu'udar dalan atu rai estadu nia
moos, maibé ninia rezultadu mak igreja nia ruin. Tanba ema tenke
hatete katak sira iha relijiaun atu bele vota no kaer kargu, ema barak,
ne'ebé motivu politika mundu nian de'it mak dudu sira, tama igreja la
ho laran ne'ebé muda. Nune'e igreja sira sai, iha parte boot, ema sira
ne'ebé seidauk konverte; no maski iha ministériu iha ema sira ne'ebé
la'6s de'it kaer doutrina sala, maibé mos la hatene Espiritu Santu nia
kbiit ne'ebé halo foun. Nune'e dala ida tan mosu klaru rezultadu aat
sira, ne'ebé ema haree dala barak ona iha igreja nia istoria husi

Konstantinu nia tempu to'o ohin, husi koko atu harii igreja ho estadu
nia ajuda, husi husu kbiit sekular atu apoia Ida ne'ebé deklara ninia
evanjelhu: “Ha'u-nia reinu la'és husi mundu ne'e” Joao 18:36. Igreja
nia hamutuk ho estadu, maski uitoan liu, maske hanesan lori mundu
besik liu ba igreja, loloos lori de'it igreja besik liu ba mundu.

Prinsipiu boot ne'ebé Robinson no Roger Williams defende ho
nobreza, katak lia-loos la'o ba oin, katak kristaun sira tenke prontu
atu simu naroman hotu ne'ebé karik nabilan husi Maromak nia liafuan
santu, sira-nia bei-oan sira haluha tiha. Igreja Protestante sira iha
Amérika,—no mos iha Europa,—ne'ebé hetan favor boot tebes atu
simu Reforma nia bensaun sira, la la'o ba oin iha reforma nia dalan.
Maske ema fiel balu mosu, dala ruma, atu haklaken lia-loos foun no
hatudu sala ne'ebé ema kaer metin kleur ona, ema barak liu, hanesan
Judeu sira iha Kristu nia tempu ka papista sira iha Luther nia tempu,
kontente atu fiar hanesan sira-nia aman sira fiar no atu moris
hanesan sira moris. Tanba ne'e relijiaun dala ida tan monu ba
formalizmu; no sala no supertisaun sira, ne'ebé igreja sei soe tiha se
nia kontinua la'o iha Maromak nia liafuan nia naroman, sira rai no
kaer metin. Nune'e espiritu ne'ebé Reforma f6, neineik mate, to'o iha
igreja Protestante sira presiza reforma besik hanesan iha Igreja
Romana iha Luther nia tempu. Iha mundu nia hakarak hanesan no
toba-dukur espiritual hanesan, respeitu hanesan ba ema nia
opiniaun, no ema troka Maromak nia liafuan nia hanorin ho ema nia
teoria sira.

Biblia nia namkari luan iha sékulu sanulu-resin-sia nia hahu, no
naroman boot ne'ebé nune'e nabilan ba mundu, la hetan
dezenvolvimentu hanesan iha konesimentu kona-ba lia-loos ne'ebé
Maromak f6 hatene, ka iha relijiaun ne'ebé ema esperiénsia rasik.
Satanas labele, hanesan iha tempu uluk, subar Maromak nia liafuan
husi povu; ema tau ona ida-ne'e besik ba ema hotu; maibé atu nafatin
hala'o ninia objetivu, nia lori ema barak atu {6 folin uitoan de'it ba

ida-ne'e. Ema la tau matan atu buka hatene Eskritura sira, no nune'e
sira kontinua simu interpretasaun sala no kaer metin doutrina sira
ne'ebé la iha fundasaun iha Biblia.

Bainhira Satanas haree katak ninia esforsu atu hamate lia-loos
liuhusi persegisaun la manan, nia fila fali ba kompromisu nia planu
ne'ebé lori ba apostazia boot no ba Igreja Roma nian nia harii. Nia
dudu kristaun sira atu halo aliansa, agora la'6s ho pagaun sira, maibé
ho sira ne'ebé, liuhusi sira-nia devosaun ba mundu ne'e nia buat sira,
hatudu ona katak sira adora-na'in ba idolu loloos hanesan ema sira
ne'ebé adora imajen esculpidu. No uniaun ne'e nia rezultadu sira
agora la menus aat duké iha tempu uluk; foti-an no gasta barak liu
buras iha relijiaun nia hatais okos, no igreja sira sai ruin. Satanas
kontinua halo doutrina Biblia nian sai sala, no tradisaun sira ne'ebé
sei halakon ema millaun ba millaun tama abut klean hela. Igreja apoia
no defende hela tradisaun sira-ne'e, duké luta ba “fiar ne'ebé hato'o
ona dala ida ba santu sira” Nune'e prinsipiu sira ne'ebé Reformador
sira halo no terus barak tebes ba, sai tun.

